
Na osnovu člana 22 Statuta Brčko distrikta BiH – prečišćeni tekst (Službeni glasnik
Brčko distrikta BiH, broj 2/10), Skupština Brčko distrikta BiH, na 77. redovnoj sjednici
održanoj 22. juna 2016. godine, usvaja

ZAKON
O IZMJENAMA I DOPUNAMA ZAKONA O REVIZIJI JAVNE UPRAVE I

INSTITUCIJA U BRČKO DISTRIKTU BOSNE I HERCEGOVINE

Član 1
U Zakonu o reviziji javne uprave i institucija u Brčko distriktu Bosne i Hercegovine (Službeni
glasnik Brčko distrikta BiH, brojevi: 40/08 i 29/14), član 1 mijenja se i glasi:

„Član 1
(Predmet)

„ Ovim zakonom propisuju se revizija javne uprave, institucija koje se finansiraju iz budžeta,
vanbudžetskih korisnika, javnih ustanova, javnih preduzeća, zavoda i fondova (u daljnjem
tekstu: institucija), ciljevi, dužnost, organizacija, rukovođenje, nadležnost, zapošljavanje i
druga pitanja od značaja za rad Ureda za reviziju javne uprave i institucija u Brčko distriktu
Bosne i Hercegovine (u daljnjem tekstu: Ured).“

Član 2
Član 2 mijenja se i glasi:

„Član 2
(Definicije)

Izrazi  upotrijebljeni u ovom zakonu imaju sljedeće značenje:
a) „Ured“ je institucija za reviziju čiji rad je regulisan ovim zakonom;
b) „glavni revizor i zamjenici glavnog revizora“ su lica imenovana na te dužnosti u

skladu sa zakonom:
c) „revizor“ je lice koje je imenovao glavni revizor za obavljanje poslova iz nadležnosti

Ureda;
d) „ budžet“ je budžet Distrikta;
e) „budžetski korisnici“ su svi organi i institucije koji se finansiraju iz budžeta;
f) „vanbudžetski korisnici“ su pravna lica osnovana na osnovu zakona koja se

finansiraju iz namjenskih poreza i neporeznih prihoda, odnosno doprinosa;
g) „institucije“ su javna uprava, institucije koje se finansiraju iz budžeta, vanbudžetski

korisnici, javne ustanove, javna preduzeća, zavodi i fondovi;
h) „Koordinacioni odbor vrhovnih institucija za reviziju“ je odbor osnovan na

osnovu odredbi Zakona o reviziji institucija Bosne i Hercegovine;
i) „INTOSAI“ je izvorna skraćenica za naziv Međunarodne organizacije vrhovnih

revizorskih institucija;
j) „INTOSAI  revizijski standardi“ označavaju set revizorskih standarda razvijenih

od INTOSAI;
k) „interna kontrola“ podrazumijeva organizaciju, politike i procedure koje se koriste

da pomognu osiguranju da programi postignu svoje ciljane rezultate, da resursi koji
su planirani za te programe budu korišteni u skladu s navedenim ciljevima, da su
programi zaštićeni od neracionalnog trošenja, pogrešnog upravljanja i prevara, da su
obezbijeđene informacije pouzdane, pravovremeno pribavljene, održavane i korištene
za obavještavanje i donošenje odluka;

l) „revizija poslovanja“ obuhvata reviziju institucija;
m) „prerevizija“ se odnosi na preispitivanje i precertifikaciju transakcija u

računovodstvenom sistemu;
n) „povjerljiva informacija“ znači svaku informaciju čije bi objavljivanje bilo u

suprotnosti s javnim interesima iz razloga sigurnosti, odbrane, međunarodnih odnosa,
ili koja bi licu ili instituciji neosnovano omogućila ostvarivanje privilegovanih
ekonomskih interesa ili prouzrokovala štetu;

o) „kvalitet“ je stepen do koga su revizorski postupci primijenjeni, uključujući i
pripremu revizorskih izvještaja, u skladu s važećim revizorskim standardima,
pravilima i propisima;

p) „sistem kontrole kvaliteta“ znači skup povezanih aktivnosti koje su preduzete kako
bi se osiguralo da rad Ureda bude u skladu s važećim revizorskim standardima,
pravilima i propisima;

q) „osiguranje kvaliteta“ znači procjenu primjene i funkcionisanja predviđenog
sistema i mjera kontrole kvaliteta“.

Član 3
U članu 3 stav 1 mijenja se i glasi:
„ (1) Osnovni cilj Ureda je da, kroz provođenje revizija, osigura nezavisna mišljenja o primjeni
zakona i drugih propisa kod planiranja budžeta, izvršenja budžeta budžetskih i javnih
institucija kroz finansijske izvještaje, uz adekvatno korištenje resursa i upravljanje imovinom
Distrikta, te na taj način doprinese pouzdanom izvještavanju o korištenju budžetskih sredstva,
transparentnom i kvalitetnom upravljanju imovinom, javnim prihodima i izdacima Distrikta“.

Član 4
Član 8  mijenja se i glasi:

„Član 8
(Nadležnost)

(1) Ured je nadležan  za:
a) finansijsku reviziju;
b) reviziju podudarnosti;
c) reviziju učinka;
d) specijalne revizije;
e) posebne revizorske izvještaje.“

Član 5
Član 10  mijenja se i glasi:

„ Član 10
(Revizorski standardi, sistem kontrole kvaliteta i sistem osiguranja kvaliteta)

„ (1) Ured primjenjuje  međunarodne revizorske standarde koje donosi INTOSAI i  revizorske
standarde Međunarodne federacije računovođa  i osigurava da zaposleni u Uredu i druga lica
koja obavljaju poslove revizije rade u skladu s ovim zakonom.
(2) Ured donosi uputstva, smjernice i druge akte neophodne za primjenu međunarodnih
revizorskih standarda.
(3) Ured odgovara za provođenje sistema kontrole kvaliteta, kojim se u revizorskom radu
osigurava pridržavanje međunarodnih revizorskih standarda, pravila i propisa, uključujući i
mehanizme neophodne za osiguranje kvaliteta izvršavanja revizije.
(4) Skupštinska komisija nadležna za reviziju može  izvršiti profesionalnu ocjenu rada Ureda i
pri odabiru izvršioca profesionalne ocjene rada prednost daje vrhovnim revizorskim
institucijama u BiH i državnom uredu za reviziju druge zemlje.

(5) Odabrani vršilac profesionalne ocjene rada Ureda dostavlja izvještaj nadležnoj skupštinskoj
komisiji i Uredu.“

Član 6
U članu 13 stav 4 mijenja se i glasi:
„ (4) Ured svake godine provodi reviziju u skladu s odredbama stavova 1, 2 i 3 ovog člana i
daje mišljenje o finansijskim izvještajima, o planiranju i izvršenju godišnjeg budžeta,
izvještajima i poslovanju institucija iz člana 11 ovog zakona“.

Član 7
Član 14 mijenja se i glasi:

„Član 14
(Revizije učinka)

„Ured može izvršiti pregled ili ispitivanje određenog dijela ili cijelog projekta, programa ili
procedura ili izdatka institucije, u pogledu ekonomičnosti, efikasnosti i efektivnosti upotrebe
resursa“.

Član 8
U članu 17 stav 1 mijenja se i glasi:
„ (1) Ured je dužan dostaviti konačan izvještaj instituciji u kojoj je vršena revizija kao i
informaciju Skupštini i Vladi, u roku od 15 dana od dana dostavljanja primjedbi iz člana 16“.

Iza stava 1 ovog člana dodaje se novi stav 2 koji glasi:
„(2) Ukoliko je izvještaj negativan, dostavlja se i Tužilaštvu“.

Dosadašnji stavovi 2 i 3 postaju stavovi 3 i 4“.

Član 9
Član 18 mijenja se i glasi:

„Član 18
(Revizija godišnjeg finansijskog izvještaja budžeta)

„ (1) Ured je dužan dostaviti izvještaj o reviziji godišnjeg finansijskog izvještaja budžeta
Skupštini i Vladi.
(2) Ukoliko je izvještaj negativan dostavlja se i Tužilaštvu.
(3) Izvještaj iz stava 1 ovog člana dostavlja se u roku od 90 dana od dana dostavljanja
godišnjeg finansijskog izvještaja Direkcije“.

Član 10
Član 19 se briše.

Član 11
U članu 25 stav 1 mijenja se i glasi:
„ (1) Kandidati za funkciju glavnog revizora i zamjenika glavnog revizora trebaju ispunjavati
sljedeće uslove:
a) završen ekonomski fakultet u trajanju od najmanje četiri godine, visoka stručna sprema
(VSS) VII/1, koeficijent obrazovanja minimalno  240 ECTS bodova;
b) najmanje deset godina iskustva u oblasti računovodstva, revizije ili finansija i da ima
certifikat ovlaštenog revizora;
c) da se protiv njih ne vodi krivični postupak, niti su pravosnažno osuđeni na kaznu zatvora za
krivična djela osim krivičnih djela protiv bezbjednosti saobraćaja“.

Član 12
U članu 26 stav 6 mijenja se i glasi:
„ (6) Glavni revizor imenuje se na period od sedam godina“.
Iza stava 6 dodaje se novi stav 7 koji glasi:
„ (7) Zamjenici glavnog revizora imenuju se na period od sedam godina“.

Dosadašnji stavovi 7, 8, 9, 10 i 11 postaju stavovi 8, 9, 10, 11 i 12“.

Član 13
U članu 26a dodaje se novi stav 1 koji glasi:
„(1) Lica koja budu imenovana za glavnog revizora ili zamjenika glavnog revizora a prije
imenovanja su bila zaposlena u organima uprave i institucijama Brčko distrikta BiH imaju
pravo na neplaćeno odsustvo na tim pozicijama za vrijeme trajanja mandata“.
Stav 5 mijenja se i glasi:
„(5) Lica iz stava 1 ovog člana mogu podnijeti zahtjev za vraćanje na isto ili slično radno
mjesto  u periodu od 30 dana prije isteka mandata.“
Dodaje se novi stav 8 koji glasi:
„(8) Odredbe ovog člana odnose se i na lica kojima je utvrđeno neplaćeno odsustvo u skladu sa
odredbama Zakona o izmjenama i dopunama Zakona o reviziji javne uprave i institucija u
Brčko distriktu Bosne i Hercegovine (Službeni glasnik Brčko distrikta BiH, broj 29/14).“

Član 14
U članu 27 stav 1  mijenja se i glasi:
„ (1) Glavni revizor i zamjenici glavnog revizora mogu se smijeniti u slučaju potvrđivanja
optužnice za krivično djelo za koje je zakonom propisana kazna zatvora u trajanju od najmanje
tri mjeseca“.

Član 15
Iza člana 36 dodaje se novi član 36a koji glasi:

„Član 36a
(Plate zaposlenih)

„Ured je dužan utvrditi strukturu plata za obračun plata i različitih platnih razreda u koje
zaposleni u Uredu moraju biti kategorisani, pri čemu treba uzeti u obzir specifične vještine i
iskustvo neophodno za ispunjavanje dužnosti i odgovornosti Ureda“.

Član 16
Naziv člana 46 mijenja se i glasi: „( Povjerljive informacije)
Stav 1 ovog člana  mijenja se i glasi:
„ (1)  Ured ne može uključiti u izvještaj o radu informacije za koje smatra da su  povjerljive,
kao i informacije koje institucija, u skladu sa zakonom i drugim propisima institucije u kojoj se
vrši revizija, smatra povjerljivim, a lice koje rukovodi tom institucijom svojom izjavom to
potvrdi“.

Član 17
Ovaj zakon stupa na snagu osmog dana od dana objavljivanja u Službenom glasniku Brčko
distrikta BiH.

Broj: 01-02- 663/16
Brčko, 22. 6. 2016. godine

PREDSJEDNIK
SKUPŠTINE BRČKO DISTRIKTA BiH

Đorđa Kojić


